
				ఈ పుట అచ్చుదిద్దబడ్డది

     పుట్టనిచెట్టునఁ బుట్టిన కెందమ్మి

                     పుష్పంబుఁ గోయక పూజఁజేసి

     యడరి యుష్ణముగాని యగ్నిలోన దశాంగ

                     మిడక ధూపపుఁదాపు లిచ్చపేర్చి

     తొడరి దీపముగాని తునియలు ముడిపెట్టి

                     లీల నెత్తకయ నివాళి నిచ్చి

ఆ. రసముగాని యోగిరము గూడ వడ్డించి

     యర్పణంబు లోన నలరెనేని

     శీలవంతుఁ డతఁడు సిద్ధంబు నన్నట్టి

     శీలవంతుఁ జేర్చు చెన్నమల్లు.33

సీ. శ్రీగురు నకట వాసిగఁ గాలదన్నిన

                     మేరు వానందంబుఁ జేరుపూజ

     నిలుపవే భజియించు నెపమున లింగని

                     నీరూపు నతులితనిరవగుణము

     సర్వేశుఁ గడునర్థిఁ బర్విన చూడ్కిని

                     సంకీర్ణ జైమినిసాటికాయ

     తఱితఱి సన్మనోనిరతి కాయమునందుఁ

                     గనువిచ్చుడును సర్వగత మనంగఁ

ఆ. జెలఁగి నలి ప్రాణలింగంబుఁ జేసి యనుప

     నీవ కర్తవు తను వెల్ల నిర్మలముగ

     నేదెసను జూచి కనుమూయ మోద మొసఁగ

     ధర నవశ్యంబు కరవున వెఱపులేక.
34

